Industria divina

Xornalismo Radiografia dunha
cultura ‘anormalmente normal’

vicepresidente da Asocia-

cion Galega de Editores arte-

lla este volume en ddas par-
tes: a primeira formada por dezaoito
interesantes entrevistas feitas por el
e publicadas entre 1989 e 1992, cando
traballaba como xornalista no Diario
16 de Galicia, baixo o titulo “Un pafs a
medio facer” -Rivas, Suso e Xelis de
Toro, Ferrin, Cid Cabido, Pexegueiro,
Reixa e Xurxo Souto entre outros— e
a segunda, co lema “Vinte anos des-
pois. O pais que parece normal”, con
catro reportaxes protagonizadas por
Marful, Lupe G6mez, Carlos Blanco
e a revista Sonotone. E gozosa a ra-
diografia do campo literario galego
-literario porque, malia ter vontade
de analizar o conxunto da cultura,
case todo o material atinxe ao lite-
rario- no tempo que vai do derrube
do Muro de Berlin até as Olimpiadas
de Barcelona, con Rivas querendo ser
Marcial Lafuente Estefanfa [xeneral
do exército republicano e escritor de
novelas de vaqueiros] mentres Suso
de Toro pide para si a Camilo José
Cela. Tamén paga a pena comprobar
nestas entrevistas a forza e coheren-
cia nos discursos de Cabido, Pexe-
gueiro e Ferrin.

Restado isto, fica un artefacto
editorial que se completa con tex-
tos novos para introducir os dous
bloques, breves notas que contex-
tualizan as entrevistas —nun corpo
de letra perigoso para as cervicais-,
divertidas fotografias e unha arre-
piante fotomontaxe na capa.

O desequilibro entre as ddas par-
tes e a brevidade das introduciéns e
das notas imposibilita que a tese do
libro poida descansar lexitimamen-
te sobre o material que contén. Isto
parece entendelo o propio Alonso,
quen asegura “non diagnosticar, s6
sinalar algunhas claves”, claves que
redundan en ddas obsesions ben
cofiecidas: normalidade e visibilida-
de dos produtos culturais galegos.
Para esquivar a espifienta realida-
de de que o normal hoxe para unha
industria é a economfa de merca-
do (sexa dun capitalismo de rostro
amable ou sanguinolento) e que a
visibilidade pasa pola creacién ou
ocupacioén de nichos no tal merca-

do, convécase o concepto de “anor-
mal normalidade”, o que volve si-
tuar a cultura galega levitando entre
o divino e 0 humano (sinceramente,
resultaria mdis digno recorrer a ex-
cepcion cultural), sen acabar de re-
solver nin sequera a ecuacién en-
tre a normalizacién lingiistica e a
normalizacién cultural na realidade
dunha nacién sen estado.

Alonso indica que a resistencia
sacralizada e a obsesién por encher
ocos foron substituidas durante
0s noventa pola busca da excelen-
cia dentro dunha nacente industria
cultural propia que xa non precisa
mirar para a metrépole, mais falta-
lle probar todo isto cunha enquisa
mais ampla do presente.

Con respecto 4 presunta supera-
cién da postura resistente, que nos
debera outorgar a anteriormente
mencionada normalidade, habera
que aclarar se a loita contra os pa-
pis iracundos de Galicia Bilingie
nos abonda para deter a sede en-
démica de castracién que padece
a coroa casteld e poder contemplar
o mundo tranquilos dende o noso
blog, preocupandonos xa s6 de nos
defender dos trols.

Por parte, e contra o que afirma
Alonso, a persistencia da obsesion
por “encher ocos” queda féra de
toda dibida ao estar no cerne da
mesma necesidade de visibilidade, a
través da etiquetaxe do produto cul-
tural (Marful: “facemos mdsica po-
pular urbana galega”) e a presenza
nos mercados internacionais (unha
caseta nun recinto feiral € unha me-
t&fora perfecta para un oco).

Falta, por fin, demostrar que a
creaciéon dunha industria cultural
reporte beneficios para unha comu-
nidade mais al6 dos intereses priva-
dos ou das boas intencidns. // Xosé
Carlos Hidalgo

